
«ԱՊՀ մասնակից պետությունների ընդհանուր էլեկտրաէներգետիկ շուկայի ձևավորման փուլերի մասին» արձանագրության ստորագրման նպատակահարմարության վերաբերյալ
«ԱՊՀ մասնակից պետությունների ընդհանուր էլեկտրաէներգետիկ շուկայի ձևավորման փուլերի մասին» արձանագրության (այսուհետ` Արձանագրություն) նախագիծը մշակվել է ԱՊՀ գործադիր կոմիտեի շրջանակներում: Արձանագրության հիմնական նպատակն է 2007թ. մայիսի 25-ին ք. Յալթայում ստորագրված «Անկախ պետությունների համագործակցության մասնակից պետությունների ընդհանուր էլեկտրաէներգետիկ շուկայի ձևավորման մասին» համաձայնագրի դրույթների կատարման ապահովումը: 
Արձանագրությամբ սահմանվում են ԱՊՀ մասնակից պետությունների ընդհանուր էլկտրաէներգետիկական շուկայի ձևավորման փուլերը և 1-ին փուլում էլեկտրաէներգիայի անդրսահմանային առևտրի իրականացման համար հիմնական մոտեցումները:
Արձանագրության դրույթներով ամրագրված է, որ ԱՊՀ մասնակից պետությունների ընդհանուր էլեկտրաէներգետիկական շուկան գործելու է ԱՊՀ Գործադիր կոմիտեի և ԱՊՀ կառույցների շրջանակներում ընդունված իրավական ակտերի համաձայն, որոնք մշակվելու են յուրաքանչյուր փուլի շրջանակներում:

Արձանագրության դրույթներով սահմանվել են ԱՊՀ մասնակից պետությունների ընդհանուր էլկտրաէներգետիկական շուկայի ձևավորման 3 փուլերը և դրանց ընթացաշրջանները, ինչպես նաև փուլ 1-ի ընթացաշրջան 1-ի ԱՊՀ մասնակից պետություններում էլեկտրաէներգիայի անդրսահմանային առևտրի ընդհանուր սկզբունքները:

Արձանագրության դրույթներում ամրագրված է, որ անդրսահմանային առևտուրն իրականացվելու է համաձայն ԱՊՀ մասնակից պետությունների էլեկտրաէներգիայի անդրսահմանային առևտրի ընդհանուր սկզբունքների (այսուհետ` Ընդհանուր սկզբունքներ), որոնք Արձանագրության անբաժանելի մասն են հանդիսանալու: Այն նպատակ ունի սահմանել ԱՊՀ մասնակից պետություններում էլեկտրաէներգիայի անդրսահմանային առևտրի ընդհանուր սկզբունքները ԱՊՀ մասնակից պետությունների էլեկտրաէներգետիկական շուկաների մրցակցության զարգացման պայմաններում` հաշվի առնելով ԱՊՀ մասնակից պետությունների ընդհանուր էլեկտրաէներգետիկական շուկայի ձևավորման փուլ 1, ընթացաշրջան 
1-ում էլեկտրաէներգետիկական շուկաների առանձնահատկությունները:
Ընդհանուր սկզբունքների մասին դրույթներով սահմանվում են անդրսահմանային առևտրի մասնակիցների շրջանակը, առևտրային գործողությունների տեսակները, կարգավորվում է էլեկտրաէներգիայի և հզորությունների անդրսահմանային փոխհոսքերի հաշվառման համակարգերի կազմակերպումը, արտահանման-ներմուծման կտրվածքների թողունակության հաշվառումը և բաշխումը, միջպետական մատակարարումների և էլեկտրաէներգիայի փոխհոսքերի ժամանակացույցի պլանավորումը, էլեկտրաէներգիայի միջպետական փոխհոսքերի համաձայնեցված ծավալներից շեղումները, ԱՊՀ մասնակից պետությունների էներգահամակարգերի միջոցով էլեկտրական էներգիայի տարանցման, փոխանցման, տեղափոխման հետ կապված ծախսերի փոխհատուցումը:
Արձանագրության դրույթներում ամրագրված է, որ կողմերը միջոցներ են ձեռնարկելու իրենց ազգային օրենսդրությունները սույն Արձանագրության հետ համապատասխանեցնելու համար:
  Արձանագրության իրականացման իրավասու մարմիններ են հանդիսանալու 2007 թվականի մայիսի 25-ի Անկախ Պետությունների Համագործակցության մասնակից պետությունների ընդհանուր էլկտրաէներգետիկական շուկայի ձևավորման մասին համաձայնագրով նշանակված մարմինները:

Արձանագրությունը ստորագրվելու է ռուսերեն լեզվով, մեկ բնօրինակով: 
Արձանագրությունն ուժի մեջ է մտնելու այն ստորագրած կողմերի` ուժի մեջ մտնելու համար անհրաժեշտ ներպետական ընթացակարգերի իրականացման մասին երրորդ ծանուցումն ավանդապահին ի պահ փոխանցելու օրվանից, իսկ այն կողմերի համար, որոնք ներպետական ընթացակարգերն ուշ են իրականացրել` համապատասխան ծանուցագիրն ավանդապահին ի պահ հանձնելու օրվանից:
Առաջնորդվելով «Հայաստանի Հանրապետության միջազգային պայմանագրերի մասին» ՀՀ օրենքի դրույթներով` ՀՀ էներգետիկայի և բնական պաշարների նախարարությունը նպատակահարմար է գտնում «ԱՊՀ մասնակից պետությունների ընդհանուր էլեկտրաէներգետիկ շուկայի ձևավորման փուլերի մասին» արձանագրության ստորագրումը: 
ՀՀ էներգետիկայի և բնական 
պաշարների նախարարի տեղակալ

